  									Տեղեկանք
«Հայաստանի Հանրապետության կառավարության 2014-ի  մայիսի 15-ի N 517-Ն որոշման մեջ  լրացում կատարելու մասին» ՀՀ կառավարության որոշման նախագծի կապակցությամբ շահագրգիռ մարմիններից ստացված դիտողությունների և առաջարկությունների վերաբերյալ

	Առարկության, առաջարկության
հեղինակը
(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն 

	ՀՀ վարչապետի աշխատակազմի իրավաբանական վարչություն
10.06.2020թ.
	Նախագծով նախատեսվում է Հայաստանի Հանրապետության կառավարության 2014 թվականի մայիսի 15-ին ընդունված N 517-Ն որոշման N 1 հավելվածով սահմանված ցանկը լրացնել նոր սուբյեկտով՝ Միջուկային անվտանգության կարգավորման կոմիտեով: 
Հարկ է նշել, որ գործող որոշման մեջ առկա չէ դրա ընդունման իրավական հիմքը, և այդ պայմաններում, իրավական առումով խնդրահարույց է դառնում դրանում լրացում կատարելը: Մասնավորապես, այն չի բխում ՀՀ սահմանադրության 6-րդ հոդվածի 2-րդ մասից, համաձայն որի, Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Այս դրույթից հետևում է, որ ցանկացած ենթաօրենսդրական նորմատիվ իրավական ակտ ընդունելու համար Սահմանադրությամբ նախատեսված մարմինը պետք է որպես հիմք ընդունի համապատասխան լիազորող նորմի առկայությունը: 
Միաժամանակ, անհրաժեշտ է Նախագծի 1-ին կետում «մայիսի» բառից առաջ լրացնել «թվականի» բառը:

	Որոշման ընդունումը հնարավորություն կտա կիրառել Հայաստանին Եվրոպական Հանձնաժողովի կողմից անհատույց տրամադրվող  աջակցությունը, որի նպատակն է  միջուկային և ճառագայթային հնարավոր վթարների դեպքում անձնակազմի, բնակչության և շրջակա միջավայրի պաշտպանության համար հակազդման միջոցառումների կայացման  նպատակով անհրաժեշտ տվյալների ստացման, մշակման և փոխանցման օնյալն համակարգի ստեղծումը:
Որոշման չընդունումը վտանգում է Եվրոպական Հանձնաժողովի INSC (Instrument for Nuclear Safety Cooperation - միջուկային անվտանգության բնագավառում համագործակցության գործիքի) ծրագրի շարունակականությունը:







 


Նախագծի 1-ին կետում «մայիսի» բառից առաջ լրացվել  է «թվականի» բառը:


	ՀՀ արդարադատության նախարարություն 
14.05.2020թ.
	Որոշման նախագծով (այսուհետ՝ Նախագիծ) նախատեսվում է փոփոխություն կատարել Հայաստանի Հանրապետության կառավարության 2014 թվականի մայիսի 15-ին ընդունված N 517-Ն որոշման (այսուհետ՝ Որոշում) մեջ: Մինչդեռ, հարկ է նկատի ունենալ, որ Որոշման նախաբանում նշված չէ դրա ընդունման իրավական հիմքը (օրենքում սահմանված՝ ՀՀ կառավարության կողմից Որոշումն ընդունելու լիազորող նորմը): Ուստի, առաջարկում ենք ներկայացված Նախագծի շրջանակներում անդրադառնալ նաև Որոշման իրավական հիմքը սահմանելու հարցին: Հիշյալ դիտողությունը պայմանավորված է ՀՀ Սահմանադրության 6-րդ հոդվածի 2-րդ մասի պահանջներով, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:  


	«Նորմատիվ իրավական ակտերի մասին» ՀՀ օրենքի  34-րդ հոդվածի 1-ին մասի համաձայն, նորմատիվ իրավական ակտերում փոփոխություն կամ լրացում կատարում է միայն այդ նորմատիվ իրավական ակտն ընդունած մարմինը կամ նրա իրավահաջորդը:
 ՀՀ կառավարության կողմից վերոհիշյալ որոշումն ընդունելու լիազորող նորմն ամրագրված է նախագծի 1-ին տողում 

	ՀՀ արտակարգ իրավիճակների նախարարւթյուն
25.05.2020թ.
	Դիտողություններ և առաջարկություններ չեն ունեցել
	

	ՀՀ Ազգային անվտանգության ծառայություն
01.06.2020թ.
	Դիտողություններ և առաջարկություններ չեն ունեցել
	

	ՀՀ բարձր տեխնոլոգիական արդյունաբերության նախարարություն
06.04.2020թ.
	ՀՀ տրանսպորտի և կապի նախարարի 2008 թվականի փետրվարի 28-ի N 71-Ն հրամանով հաստատված Հայաստանի Հանրապետության հաճախականությունների բաշխումների աղյուսակի՝ 157.025 ՄՀց ռադիոհաճախականության շերտը նախատեսված է քաղաքացիական նշանակության Ռադիոէլեկտրոնային միջոցների (ՌԷՄ) օգտագործման համար: Համաձայն «Էլեկտրոնային հաղորդակցության մասին» Հայաստանի Հանրապետության 2005 թվականի հուլիսի 8-ի ՀՕ-176-Ն օրենքի` քաղաքացիական նշանակության ռադիոհաճախականության շերտերի հատկացման ու շահագործման թույլտվությունը տրամադրվում է ՀՀ հանրային ծառայությունները կարգավորող հանձնաժողովի կողմից, ուստի 157.025 ՄՀց ռադիոհաճախականության հաճախականություն-ների հատկացման համար անհարժեշտ է դիմել ՀՀ հանրային ծառայությունները կարգավորող հանձնաժողովին:
Նկատի ունենալով վերը նշվածը, ՀՀ կառավարության 2014 թվականի մայիսի 15-ի N 517-Ն որոշմամբ սահմանվող ռադիոհաճա-խականության շերտերի կառավարական նշանակության սպեկտրի օգտագործման իրավասություն ունեցող սուբյեկտների ցանկում Միջուկային անվտանգության կարգավորման կոմիտեի ընդգրկումը գտնում եմ ոչ նպատակահարմար:
	ՀՀ միջուկային անվտանգության կարգավորման կոմիտեն (այսուհետ՝ կոմիտե) տեղյակ է, որ քաղաքացիական նշանակության ռադիոէլեկտրոնային միջոցների օգտագործման համար հաճախականությունների շերտերի հատկացման ու շահագործման թույլտվությունը տրամադրվում է ՀՀ հանրային ծառայությունները կարգավորող հանձնաժողովը։
Վերոհիշյալ որոշման ընդունումը հնարավորություն կտա կոմիտեն  հայցվող հաճախականությունն ունենալ անվճար։ Ռադիոհաճախականության շերտերի կառավարական նշանակության սպեկտրի օգտագործման իրավասություն ունեցող սուբյեկտների ցանկում կոմիտեի ներառման նպատակահարմարությունը պայմանավորված է  Հայաստանին Եվրոպական Հանձնաժողովի կողմից անհատույց տրամադրվող  աջակցության կարևորությամբ, որի գործարկմամբ կապահովվի միջուկային և ճառագայթային վթարների դեպքում անձնակազմի, բնակչության և շրջակա միջավայրի պաշտպանության համար հակազդման միջոցառումների կայացման  նպատակով անհրաժեշտ տվյալների ստացման, մշակման և փոխանցման օնյալն համակարգը,  ինչպես նաև կապահովվի  ճառագայթային մոնիթորինգի արդյունավետ իրականացումն ու վերահսկողությունը։ 

	ՀՀ Հանրային ծառայությունները կարգավորող հանձնաժողող
25.05.2020թ
	Դիտողություններ և առաջարկություններ չեն ունեցել
	

	ՀՀ պետական եկամուտների կոիտե
27.05.2020թ.
	Դիտողություններ և առաջարկություններ չեն ունեցել
	

	Քաղաքացիական ավիացիայի կոմիտե
23.05.2020թ.
	Դիտողություններ և առաջարկություններ չեն ունեցել
	

	ՀՀ Ոստիկանություն
01.06.2020թ.
	Դիտողություններ և առաջարկություններ չեն ունեցել
	

	ՀՀ պաշտպանության նախարարություն
26.05.5020թ.
	Դիտողություններ և առաջարկություններ չեն ունեցել
	

	ՀՀ ֆինանսների նախարարություն
15.04.2020թ.
	Դիտողություններ և առաջարկություններ չեն ունեցել

